NAFARROAKO PARLAMENTUKO

ALDIZKARI OFIZIALA

IX. legegintzaldia Irufia, 2019ko otsailaren 12a 19. ZK.

AURKIBIDEA

A SAILA:

Foru lege proiektuak:

—Foru Lege proiektua, Emakumeen eta Gizonen arteko Berdintasunari buruzkoa. Zuzenketak aurkezteko
epea luzatzea (3. or.).

B SAILA:

Foru lege proposamenak:

—Foru Lege proposamena, Nafarroako Toki Administrazioari buruzko uztailaren 2ko 6/1990 Foru Legea
aldatzen duena. Geroa Bai, EH Bildu Nafarroa eta Podemos-Ahal Dugu-Orain Bai talde parlamentarioek
eta [zquierda-Ezkerrako foru parlamentarien elkarteak aurkeztu dute (4. or.).

E SAILA:

Interpelazioak, mozioak eta adierazpen politikoak:

—NMozioa. Horren bidez, Nafarroako Gobernua premiatzen da azterlan bat egin dezan aintzat hartzeko gene-
ro-indarkeria pairatzen duten edo hura jasateko arriskuan dauden emakumeentzako txakur bizkartzainen
laguntza. Union del Pueblo Navarro, Geroa Bai, EH Bildu Nafarroa, Podemos-Ahal Dugu-Orain Bai eta
Nafarroako Alderdi Sozialista talde parlamentarioek eta Nafarroako Alderdi Popularreko eta Izquierda-
Ezkerrako foru parlamentarien elkarteek aurkeztu dute (6. or.).

—NMozioa. Horren bidez, Nafarroako Gobernua premiatzen da Konstituzioaren 135. artikuluaren aldaketaren
nahiz Aurrekontu Egonkortasunari eta Finantza Iraunkortasunari buruzko apirilaren 27ko 2/2012 Lege
Organikoaren aurkako bere jarrera defenda dezan Estatuko Gobernuaren aitzinean, eta horiek indargabe-
tzea exijitzen du. EH Bildu Nafarroa talde parlamentarioak aurkeztu du (7. or.).

—Mozioa. Horren bidez, Espainiako Gobernua premiatzen da Kataluniako Gobernuarekiko negozioazioa
amaitutzat eman dezan, nazioaren subiranotasunaren banaketa bilatzen baitu. Ana Beltran Villalba
andreak aurkeztu du (8. or.).

G SAILA:

Txostenak, deialdiak eta Parlamentuko informazioa:

—Gizarte zerbitzu publikoak kudeatzeko Nafarroako Fundaziorako hiru patronatukide hautatzea. Hautagai-
tzak aurkezteko epe berria (11. or.).

H SAILA:

Bestelako testu arau-emaileak:

—Legebiltzarreko Erregelamendua aldatzeko proposamena. Geroa Bai, EH Bildu Nafarroa eta Podemos-
Ahal Dugu-Orain Bai talde parlamentarioek eta Izquierda-Ezkerrako foru parlamentarien elkarteak aur-
keztu dute (12. or.).

A saila:

FORU LEGE PROIEKTUAK

Foru Lege proiektua, Emakumeen eta Gizonen arteko Berdintasunari

buruzkoa.

ZUZENKETAK AURKEZTEKO EPEA LUZATZEA

Nafarroako Parlamentuko Mahaiak, 2019ko
otsailaren 11n egindako bilkuran, ondoko eraba-
kia hartu zuen, besteak beste:

Nafarroako Parlamentuko Erregelamenduaren
108. artikuluarekin bat, honako hau ERABAKI DA:

1. Emakumeen eta Gizonen arteko Berdintasu-
nari buruzkoa Foru Lege proiektuari zuzenketak
aurkezteko epea 2019ko otsailaren 21eko

eguerdiko hamabiak arte luzatzea. Aipatu foru
lege proiektua 2019ko urtarrilaren 23ko 7. Nafa-
rroako Parlamentuko Aldizkari Ofizialean argitara-
tu zen.

2. Erabaki hau Nafarroako Parlamentuko
Aldizkari Ofizialean argitara dadin agintzea.

Irunean, 2019ko urtarrilaren 8an

Lehendakaria: Ainhoa Aznéarez lgarza

B saila:

FORU LEGE PROPOSAMENAK

Foru Lege proposamena, Nafarroako Toki Administrazioari buruzko
uztailaren 2ko 6/1990 Foru Legea aldatzen duena.

Nafarroako Parlamentuko Mahaiak, 2019ko
otsailaren 11n eginiko bilkuran, Eledunen Ba-
tzarrari entzun ondoren, honako erabaki hau hartu
zuen, besteak beste:

Nafarroako Foru Eraentza Berrezarri eta
Hobetzeari buruzko Lege Organikoaren 19.1.b)
artikuluak aitortzen dien legegintza-ekimena era-
biliz, Geroa Bai, EH Bildu Nafarroa eta Podemos-
Ahal Dugu-Orain Bai talde parlamentarioek eta
Izquierda-Ezkerrako foru parlamentarien elkarteak
aurkeztu dute Nafarroako Toki Administrazioari
buruzko uztailaren 2ko 6/1990 Foru Legea alda-
tzen duen Foru Lege proposamena aurkeztu dute,
eta presako prozeduraz izapidetu dadin eskatu
dute.

Hori horrela, Legebiltzarreko Erregelamenduko
110. eta 148. artikuluetan ezarritakoarekin bat,
hona ERABAKIA:

1. Agintzea Nafarroako Toki Administrazioari
buruzko uztailaren 2ko 6/1990 Foru Legea alda-
tzen duen Foru Lege proposamena Nafarroako
Parlamentuko Aldizkari Ofizialean argitara dadin.

2. Aipatu foru lege proposamena presako pro-
zeduraz izapidetzea.

3. Foru lege proposamen hori Nafarroako
Gobernuari igortzea, Erregelamenduko 148. arti-
kuluan ezarritako ondorioetarako, eta Nafarroako
Gobernuari adieraztea bere iritzia emateko epea
zortzi egunekoa dela.

Irufean, 2019ko otsailaren 11n

Lehendakaria: Ainhoa Aznarez lgarza

Foru Lege proposamena,
Nafarroako Toki Administrazioari
buruzko uztailaren 2ko 6/1990 Foru
Legea aldatzen duena

ZIOEN AZALPENA

Toki Administrazioaren Erreformarako otsaila-
ren 4/2019 Foru Lege onetsi berriak aldaketa han-
dinahi bati hasiera eman dio, orain ezagutzen
dugun Nafarroako Administrazio Publikoa
berrantolatzea ekarriko duena, eskualdeen figura
berria sortu baita. Legea taxutzeko ibilitako parte-
hartze prozesu luzea gorabehera, funtsezko zen-
bait alderdiri ez zitzaion behar bezalako tratamen-
durik eman; esate baterako, Administrazioan
zerbitzu ematen duten langileen arloan egon litez-
keen afekzioei erantzuteko beharrezkoak diren
babes-neurriak. Hori da, hain zuzen ere, testu
honen bidez zuzendu nahi dena.

Lehen artikulua. Uztailaren 2ko 6/1990 Foru
Legearen 360. artikuluari 5. paragrafoa gehitzen
zaio. Hona hemen testua:

“Batzorde Teknikoaren baitan Langileen
Azpibatzordea eratuko da, eskualdeak eratzeko
prozesuak ukitutako toki entitateen ordezkariek
eta Batzorde Teknikoaren parte izateko izendatu-
tako ordezkaritza sindikalak osatua; azpibatzorde
horrek, nahitaez egin behar duen txostena idatzi
aitzin, kasuko eskualdean sar litezkeen toki admi-
nistrazioetako bakoitzeko lanpostuen zerrendaren
zentsua ezagutuko du, bai eta eskualde bakoitzak
langileen arloan izan litzakeen beharrizanak, plan-
tilla organikoari eta zerbitzuei buruzko aurreikus-
pena etorkizunari begira, lan- nahiz ordainsari-
baldintzak eta enplegatu publikoen lan-baldintzei
eragiten ahal dien beste edozein auzi ere. Azpiba-
tzorde horren txostena eranskin gisa gehituko
zaio Batzorde Teknikoak Nafarroako
Gobernuarentzat idazten duen txostenari”.

Bigarren artikulua. Nafarroako Toki Adminis-
trazioaren Erreformarako otsailaren 4ko 4/2019
Foru Legearen laugarren xedapen gehigarria alda-
tzen da; hain zuzen ere, paragrafo hau eransten
zaio in fine:

“Foru lege honek ukitutako toki entitateek ezin
izanen dute legea indarrean sartzen den egunean

indarrean dagoen kontraturik deuseztatu, arrazoi
ekonomiko, tekniko, antolamenduzko edo ekoiz-
penekoetan oinarrituta”.

Azken xedapen bakarra. Indarra hartzea.

Foru lege honek Nafarroako Aldizkari Ofiziale-
an argitaratu eta biharamunean hartuko du inda-
rra.

E saila:

INTERPELAZIOAK, MOZIOAK ETA ADIERAZPEN POLITIKOAK

Mozioa. Horren bidez, Nafarroako Gobernua premiatzen da azterlan bat
egin dezan aintzat hartzeko genero-indarkeria pairatzen duten edo
hura jasateko arriskuan dauden emakumeentzako txakur bizkar-

tzainen laguntza.

UNION DEL PUEBLO NAVARRO, GEROA BAI, EH BILDU NAFARROA, PODEMOS-AHAL
DUGU-ORAIN BAlI ETA NAFARROAKO ALDERDI SOZIALISTA TALDE PARLAMENTARIOEK
ETA NAFARROAKO ALDERDI POPULARREKO ETA IZQUIERDA-EZKERRAKO FORU PARLA-

MENTARIEN ELKARTEEK AURKEZTU DUTE

Nafarroako Parlamentuko Mahaiak, 2019ko
otsailaren 11n egindako bilkuran, Eledunen Ba-
tzarrari entzun ondoren, erabaki hau hartu zuen,
besteak beste:

1. Izapidetzeko onartzea Unién del Pueblo
Navarro, Geroa Bai, EH Bildu Nafarroa, Pode-
mos-Ahal Dugu-Orain Bai eta Nafarroako Alderdi
Sozialista talde parlamentarioek eta Nafarroako
Alderdi Popularreko eta Izquierda-Ezkerrako foru
parlamentarien elkarteek aurkezturiko mozioa,
zeinaren bidez Nafarroako Gobernua premiatzen
baita azterlan bat egin dezan aintzat hartzeko
genero-indarkeria pairatzen duten edo hura jasa-
teko arriskuan dauden emakumeentzako txakur
bizkartzainen laguntza.

2. Nafarroako Parlamentuko Aldizkari Ofiziale-
an argitara dadin agintzea.

3. Mozioa Osoko Bilkuran izapidetzea, eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Irufean, 2019ko otsailaren 11n

Lehendakaria: Ainhoa Aznarez lgarza

MOZIOAREN TESTUA

Behean sinatzen duten talde parlamentarioek,
Legebiltzarreko Erregelamenduan xedatuaren
babesean, honako mozio hau aurkezten dute,
Osoko Bilkuran eztabaidatu eta bozkatzeko:

Emakumeen aurkako indarkeriaren aurkako
borroka lehentasunezkoa izan behar da adminis-
trazio publiko guztientzat. Eta borroka horren
barruan sartu behar dira prebentzioa, biktimenga-

nako arreta, haien babesa eta segurtasun-ber-
mea. Hori da, hain zuzen ere, Generoko indarke-
riaren kontrako babes integralerako neurriei
buruzko 1/2004 Lege Organikoak eta Emakume-
en kontrako Indarkeriari aurre egiteko 14/2015
Foru Legeak.

Legezko agindu hori betetzeko eta emakume-
en segurtasuna nahiz integritate fisikoa berma-
tzeko, hainbat babes-neurri ezarri dira —penalak
nahiz zibilak—; besteak beste, babes nahiz urrun-
tze aginduak eta eskumuturreko edo besoko elek-
tronikoak. Dispositibo horiek modu per-
tsonalizatuan baliatzen dira, epaitegiek ezarritako
neurrien eta biktimak duen arriskuaren balorazioa-
ren arabera, zeina Genero indarkeriaren kasuen
jarraipen sistema integralari —-VioGén sistemari—
jarraiki ezartzen baita

Nafarroan, une honetan, 91 emakumek neurri
horietakoren bat baliatu beharra dute, eta denen
kasuan egin behar da jarraipen estu-estua eta
poliziaren, epaitegien, gizartearen nahiz
osasungintzaren arloko koordinazioa.

Azken urteotan proposamen berriak egin izan
dira genero indarkeriaren biktimen babes-neurri
gisa jaso daitezen. Estatu-itunaren batzordeetan
horietako batzuei buruzko eztabaida sakonak
eman ziren; halere, neurrien eraginkortasunari
buruzko azterlanik ez zegoenez, neurriok itunean
ez jasotzea erabaki zen.

Horietako bat da txakur bizkartzainak erabil-
tzea indarkeria matxistaren biktima diren emaku-
meek. Proposamen hori probatu gabe dago gaur-
koz, ez da haren eraginkortasuna frogatu, eta ez
da aztertu gainontzeko herritarrengan izanen
lukeen eragina.

Gisa horretako neurri bat abian jarri aitzin,
beharrezkoa da baloratzea defentsa-txakur horiek
nolako elkarreragina duten —eraso egiteko trebatu-
ta baitaude—, nolako erantzuna ematen duten
estres-egoeretan, neurri hori zer emakumerentzat
den eta ez den egokia, eta zer erakundek ezarri
beharko lukeen.

Hau da, garrantzitsua da bermeekin arautu
ahal izatea indarkeria matxisten aurkako edozein
babes-neurri eta, gainera, neurri horiek ezarritako
protokoloen baitan jasotzea, kontuan hartuta
babes horren erantzukizuna ez dela emakumeen
gain utzi behar.

Horregatik guztiagatik, behean sinatzen duten
talde parlamentarioek honako erabaki proposa-
men hau aurkezten dute:

1. Nafarroako Parlamentuak Nafarroako Gober-
nua premiatzen du azterlan bat egin dezan aintzat

hartzeko genero-indarkeria pairatzen duten edo
hura jasateko arriskuan dauden emakumeentzako
txakur bizkartzainen laguntza. Azterlan hori diziplina
anitzeko lantalde batek —esparru horretako pertsona
eta entitate espezializatuek osatua— taxutuko du.

2. Nafarroako Parlamentuak Nafarroako Gober-
nua premiatzen du azterlan horretan azter dadin plan
pilotu bat ezartzeko aukera, honako xede hauekin:
neurri horren eraginkortasuna probatzea eta balora-
tzea, neurria bermez ezarri ahal izateko mekanismo-
ak ezartzea eta gizarteko gainontzekoentzat gerta
litezkeen arrisku-egoerak baloratzea.

Irufean, 2019ko otsailaren 5ean

Foru parlamentariak: Ana San Martin Aniz,
Consuelo Satrustegui Marturet, Asun Fernandez
de Garaialde y Lazkano, Teresa Saez Barrao,
Nuria Medina Santos, Javier Garcia Jiménez eta
Marisa de Simoén Caballero

Mozioa. Horren bidez, Nafarroako Gobernua premiatzen da Konstituzioa-
ren 135. artikuluaren aldaketaren nahiz Aurrekontu Egonkortasunari
eta Finantza Iraunkortasunari buruzko apirilaren 27ko 2/2012 Lege
Organikoaren aurkako bere jarrera defenda dezan Estatuko Gober-
nuaren aitzinean, eta horiek indargabetzea exijitzen du.

EH BILDU NAFARROA TALDE PARLAMENTARIOAK AURKEZTU DU

Nafarroako Parlamentuko Mahaiak, 2019ko
otsailaren 11n egindako bilkuran, Eledunen Ba-
tzarrari entzun ondoren, erabaki hau hartu zuen,
besteak beste:

1. Izapidetzeko onartzea EH Bildu Nafarroa
talde parlamentarioak aurkezturiko mozioa, zeina-
ren bidez Nafarroako Gobernua premiatzen baita
Konstituzioaren 135. artikuluaren aldaketaren
nahiz Aurrekontu Egonkortasunari eta Finantza
Iraunkortasunari buruzko apirilaren 27ko 2/2012
Lege Organikoaren aurkako bere jarrera defenda
dezan Estatuko Gobernuaren aitzinean, eta horiek
indargabetzea exijitzen baitu.

2. Nafarroako Parlamentuko Aldizkari Ofiziale-
an argitara dadin agintzea.

3. Mozioa Osoko Bilkuran izapidetzea, eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruiean, 2019ko otsailaren 11n

Lehendakaria: Ainhoa Aznarez Igarza

MOZIOAREN TESTUA

EH Bildu Nafarroa talde parlamentarioko ele-
dun Adolfo Araiz Flamarique jaunak, Nafarroako
Parlamentuko Erregelamenduan ezarritakoaren
babesean, honako mozio hau aurkezten du,
Osoko Bilkuran eztabaidatzeko eta bozkatzeko.

Nafarroako Gobernuko departamentuek inber-
tsioen arloan aspalditik dauzkaten beharrizanen
parte garrantzitsu bati erantzutearren onetsi zuen
Nafarroako Parlamentuak Inbertsio Finantzarioki
Jasangarriei buruzko Plana onesten duen urriaren
10eko 19/2018 Foru Legea.

Foru lege hori udal nahiz foru inbertsioak gai-
tzen saiatu zen, guztira 113 milioi euro egin arte.
Zoritxarrez, Gobernu zentralak —zeina 2018ko
ekainetik aitzina Espainiako Alderdi Sozialistak
kudeatzen baitu—, jokabide politiko onartezin bate-
an, 33,5 milioi eurora mugatu zuen Nafarroak
bere kontu orokorretan 2017an lortutako superabi-
ta bideratu ahal izatea; izan ere, denik eta irakur-
keta murriztaileena egin du aurrekontu-egonkorta-

sunari buruzko esparru juridikoari eta Estatuaren
2018ko Aurrekontu Orokorrei buruzko Legearen
116. xedapen gehigarriari dagokienez, zeinak
Mariano Rajoyren PPren Gobernuak bultzatu bai-
tzituen. Gastu-mugatze horrek zeharo moztu du,
termino politikoetan, osasuneko, hezkuntzako, kul-
turako, garapen ekonomikoko eta enparauetako
inbertsio-beharrizanei erantzuteko aukera.

Gauzak horrela, Nafarroak ezin ditu ontzat
eman bere baliabide ekonomikoen gaineko kudea-
keta-ahalmenari ezarri nahiz zaizkion mugak, eta
beharrezkoa da Gobernuak egin beharreko guztia
egin dezan bere ekonomia- eta finantza-
eskumenak defendatzeko ahalmen hori mugatzen
duten neurriak mantentzen dituztenen aurrean —
esate baterako, gastu-araua—, eta egiteke dauden
inbertsio horiek egin ahal izateko aurrekontuetan
jasotzeke dauden 77,5 milioi euroak baliatu ahal
izanen direla bermatzeko.

Horregatik guztiagatik, Euskal Herria Bildu
Nafarroa talde parlamentarioak honako erabaki
proposamen hau aurkezten du:

1. Nafarroako Parlamentuak berresten du
Konstituzioaren 135. artikuluaren aldaketaren eta
Aurrekontu Egonkortasunari eta Finantza Iraun-
kortasunari buruzko apirilaren 27ko 2/2012 Lege

Organikoaren aurka dagoela, eta horiek
indargabetzea exijitzen du.

2. Nafarroako Parlamentuak zeharo errefusa-
tzen du Estatuko Gobernuak daukan jarrera,
modu zurrun eta murriztailean interpretatzen baitu
aurrekontu egonkortasunari buruzko araudia eta
ez baitu uzten Nafarroak 2017ko aurrekontu oro-
korretatik heldu den superabiteko 77,5 milioi euro-
ak baliatu ahal izatea.

3. Nafarroako Parlamentuak dio Nafarroak
eskubidea duela, ekonomia- nahiz finantza-
eskumenak baliatuz, superabit horretako 77,5
milioi euroak Inbertsio Finantzarioki Jasangarriei
buruzko Plana onesten duen urriaren 10eko
19/2018 Foru Legean jasotako inbertsioen gastua
egitera bideratzeko.

4. Nafarroako Parlamentuak Nafarroako
Gobernua premiatzen du arestiko puntu horiek
Estatuko Gobernuaren aitzinean defenda ditzan
eta protesta egin dezan Nafarroari eskumen
horiek baliatu ahal izatea eragozten dion murrizke-
ta dela-eta.

Irufiean, 2019ko otsailaren 7an

Foru parlamentaria: Adolfo Araiz Flamarique

Mozioa. Horren bidez, Espainiako Gobernua premiatzen da Kataluniako
Gobernuarekiko negozioazioa amaitutzat eman dezan, nazioaren subi-
ranotasunaren banaketa bilatzen baitu.

ANA BELTRAN VILLALBA ANDREAK AURKEZTU DU

Nafarroako Parlamentuko Mahaiak, 2019ko
otsailaren 11n egindako bilkuran, Eledunen Ba-
tzarrari entzun ondoren, erabaki hau hartu zuen,
besteak beste:

1. Izapidetzeko onartzea Ana Beltran Villalba
andreak aurkezturiko mozioa, zeinaren bidez
Espainiako Gobernua premiatzen baita Katalunia-
ko Gobernuarekiko negozioazioa amaitutzat eman
dezan, nazioaren subiranotasunaren banaketa
bilatzen baitu.

2. Nafarroako Parlamentuko Aldizkari Ofiziale-
an argitara dadin agintzea.

3. Mozioa Osoko Bilkuran izapidetzea, eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Irunean, 2019ko otsailaren 11n

Lehendakaria: Ainhoa Aznarez lgarza

MOZIOAREN TESTUA

Nafarroako Alderdi Popularreko foru parlamen-
tarien elkarteko Ana Beltran Villalba andreak,
Legebiltzarreko Erregelamenduan ezarritakoaren
babesean, honako mozio hau aurkezten du,
nazio-subiranotasuna haustearen aurkakoa,
Osoko Bilkuran eztabaidatzeko.

2019ko otsailaren 6an, asteazkena, Espainiako
Gobernuko lehendakariorde Carmen Calvok pren-
tsaurreko batean aitortu zuen bitartekari bat onar-
tzen zela, “errelatore” izenarekin, Generalitateko
Gobernua sustatzen duten Kataluniako alderdi
independentistekiko negoziaketetan.

Gobernuak eufemismo asko erabilita ere, onar-
pen horrek elementu batzuk biltzen ditu, erabat
onartezinak. Hain zuzen ere, hauek dira:

1) Kataluniako Autonomia erkidegoa nazioko
Estatuarekin parekatzen den entitate juridiko eta
politikoa dela.

2) Gatazka politiko bat dagoela ustez parekoak
diren bi entitate horien artean.

3) Nazioko Gobernuak uko egiten diola dauden
erakunde legitimoak baliatzeari, Estatu zentrala-
ren eta autonomia erkidegoen arteko harremanak
koordinatze aldera.

Horrek guztiak, nazioaren duintasuna irain-
tzeaz gain, agerian uzten du Gobernuak bere egin
duela sezesionismoak inposatutako planifikazio
bat, azkenean nazioaren subiranotasuna haustera
iritsiko dena.

Planifikazio hori laburbiltzen da Gobernu auto-
nomikoko lehendakari Torra jaunak Gobernu zen-
traleko Sanchez lehendakari jaunari 2018ko aben-
duaren 20an izan zuten bilera batean aurkeztu
zizkion 21 baldintzetan. Bilera Bartzelonako
Pedralbesko jauregian egin zen, estatuburuen
bisitei dagozkien protokolo eta logistikarekin egin
ere.

Aipatzekoa da Gobernuak agiri hori nahita
ezkutatu ziela espainiarrei eta, besteak beste
exigitzen duela jadanik emana dagoen bitartekari-
tza, autodeterminaziorako eskubide deitutakoaren
aitortza edo Zuzenbideko Estatua haustea, inpuni-
tate juridikoa inposatzen delako epaiketaren zain
daudenentzat ez ideologia jakin bat defenda-
tzeagatik baizik eta Estatua erasotzeagatik, asal-
daketaren, albaramenduaren eta bidegabeko
eralgitzearen bidez. Errudunak diren ala ez, Justi-
ziak erabakiko du. Baina Justiziak bakarrik. Ez
Gobernuak edo Diputatuen Kongresuak eta are
gutxiago alderdi sezesionisten barne-organoek.

Gobernua, soberan frogatu duenez, ez da fida-
garria bere adierazpenetan. Askotan, adierazpen
horiek bere egintzen erabat aurkakoak izan dira.
Espainiar guztiek ikusi ahal izan zuten nola
Gobernuak, Justiziako ministro andrearen nahi-
taezko lankidetzarekin, erabat aldatu zuen Esta-
tuaren abokatutzaren estrategia juridikoa, kidego
horri beste bat inposatzeko, mesedegarriagoa
zena urriaren 1eko gertakizunen ondorioz proze-
satutako politikarientzat. Adibide soila da, beste
askoren artekoa. Ez, Sanchezen Gobernua ez da
fidagarria. Sei hilabeteko agintaldian lehendaka-
riak ez die behin ere frogatu espainiarrei nazioa-
ren batasuna eta gure sistema demokratikoaren
oinarria den Zuzenbideko Estatua ez daudela
arriskuan bera ministroen kontseiluko buru den
bitartean.

Gainera, jokabide hori oraindik ere duingabea-
goa da boterearen egarriak bultzatua delako. Izan
ere, amore emate horiek ez dira jarrera politiko
batetik sortzen, Gobernuko lehendakariak botere-
an irauteko duen tema neurrigabetik baizik.
Lehendakariak ez du zalantza izpirik ere Espainia
demokrazia sendoa egiten duten muga guztiak
zeharkatzerakoan, Moncloako Jauregian jarrai-
tzearen truke.

Estrategia sezesionista bere egitea da, hain
zuzen, Zuzenbideko Estatuaren aurkako erasoa
legitimatzea, gure herrian funtzionatzeko eta joka-
tzeko bide gisa. Legitimatzea Torra jaunaren iruz-
kin eta artikulu arrazista eta supremazista horiek
eta, halaber, Puigdemont jauna “preso politiko” bat
dela, sezesionismoak dioen moduan, eta ez ihes-
lari bat.

Hori, berez, aski larria da, eta Sanchez jauna-
ren Gobernua, eta Sanchez bera bereziki, jartzen
ditu ahaztea gehien merezi duten gure historia
demokratikoaren orrialdeetan.

Horretaz gain, babesgabetasuna dakar milioika
katalanentzat, egunero muturreko sezesionismoa-
ren jazarpena pairatzen baitute. Guztiz frogagarria
da sezesionismoak katalan ez-nazionalistei ezar-
tzen dien presioa eta itolarria handitu egin dela
Gobernuaren pasibotasunarekin, ia ados jar-
tzeraino iristen baita.

Presio hori bereziki latza da Kataluniaren
independentziarako oztopo gisa hautematen diren
herritarren aurka. Horrenbestez, bere buruari Erre-
publikaren Defentsarako Batzorde deitzen dioten
horiek eta beste talde separatista erradikal batzuk
hainbat ekintza ari dira burutzen; esate baterako,
epaile eta fiskalak hertsatzea, Estatuko segurta-
sun indar eta kidegoetako agenteen aurkako
eraso fisiko eta mehatxuak, erakundeak indarrez

hartzeko saioak, adibidez, parlamentu autonomi-
koa, eremu eta erakunde publikoak sinbologia
separatistarekin okupatzea eta funtsezko azpiegi-
tura —adibidez, AP-7 autopista— okupatzea. Era
horretan, urratu egiten dituzte oinarrizko eskubide-
ak eta askatasunak, esate baterako, pertsonen
mugikortasuna eta zirkulazioa.

Ez dira gertakari isolatuak, ez eta bat-bateko
erreakzioak ere. Ekintza horiek Generalitateak ere
sustatzen ditu, bertako lehendakariak “estutzen
jarraitzeko” animoa igortzen dielako, eta erakusten
dute Espainiako oraingo Gobernuaren baketze-
politikak porrot egin duela.

Horregatik guztiagatik, honako erabaki propo-
samen hau aurkezten dugu:

1. Nafarroako Parlamentuak babestu egiten
ditu talde separatista erradikalen jazarpena eta
hertsapena pairatzen duten katalan guztiak, eta
nazioko Gobernuari exigitzen dio herritar guztien
eskubideak eta askatasunak babes ditzala.

2. Exigitzen du amaitutzat eman daitezela
Espainiako Gobernuaren eta Kataluniako Genera-

litatearen arteko negoziazioa, nazioaren subirano-
tasunaren banaketa bilatzen baitu.

3. Adierazten du berehala egin behar dela hau-
teskunde orokorretarako deialdia, espainiar guztiei
ahotsa itzultze aldera, Gobernuak eta haren bazki-
de separatistek nazioaren interes orokorrarekiko
duten desleialtasun larriaren aurrean.

4. Sanchezen Gobernuari eskatzen dio ez
dezala onartu aldebiko mahai bat eratzea Esta-
tuak eta autonomia erkidego batek, maila berean,
negoziaketa bat egiteko.

5. Errefusatu egiten du “nazioarteko bitarteka-
riaren” irudia, Torrak proposatua eta Sanchezek
onartua, edozein dela ere azkenean hartzen duen
izena.

6. Nazioko Gobernuari exigitzen dio aurka egin
diezaiola Espainiaren batasuna edo nazio subira-
notasuna ezbaian jartzen duen elkarrizketa orori.

7. Erabaki hauek igortzea Espainiako
lehendakaritzari eta Lehendakariordetzari.

Irufiean, 2019ko otsailaren 7an

Foru parlamentaria: Ana Beltran Villalba

G saila:

TXOSTENAK, DEIALDIAK ETA PARLAMENTUKO INFORMAZIOA

Gizarte zerbitzu publikoak kudeatzeko Nafarroako Fundaziorako hiru

patronatukide hautatzea.

HAUTAGAITZAK AURKEZTEKO EPE BERRIA

Nafarroako Parlamentuko Mahaiak, 2019ko
otsailaren 11n eginiko bilkuran, Eledunen Ba-
tzarrak erabakia hartu ondoren, honako erabaki
hau hartu zuen, besteak beste:

Nafarroako Parlamentuko Erregelamenduaren
37.1.bederatzigarrena artikuluarekin bat, honako
hau ERABAKI DA:

1. Gizarte zerbitzu publikoak kudeatzeko Nafa-
rroako Fundaziorako hautagaitzak aurkezteko epe
berri bat irekitzea, 2019ko otsailaren 18ko
09:30ean bukatuko dena.

2. Erabaki hau Nafarroako Parlamentuko
Aldizkari Ofizialean argitara dadin agintzen da.

Iruhean, 2019ko otsailaren 11n

Lehendakaria: Ainhoa Aznarez Igarza

H saila:

BESTELAKO TESTU ARAU-EMAILEAK

Legebiltzarreko Erregelamendua aldatzeko proposamena.

Nafarroako Parlamentuko Mahaiak, 2019ko
otsailaren 11n egindako bilkuran, erabaki hau
hartu zuen, besteak beste:

Geroa Bai, EH Bildu Nafarroa eta Podemos-
Ahal Dugu-Orain Bai talde parlamentarioek eta
Izquierda-Ezkerrako foru parlamentarien elkarteak
Legebiltzarreko Erregelamendua aldatzeko propo-
samen bat aurkeztu dute.

Hori horrela, Legebiltzarreko Erregelamenduko
seigarren xedapen gehigarrian eta 148. artikuluan
ezarritakoarekin bat, Eledunen Batzarra entzun
ondoren, hona ERABAKIA:

1. Legebiltzarreko Erregelamendua aldatzeko
proposamena izapidetzeko onartzea eta Osoko
Bilkurari igortzea honek aintzat har dezan.

2. Nafarroako Parlamentuko Aldizkari Ofiziale-
an argitara dadin agintzea.

Irunean, 2019ko otsailaren 11n

Lehendakaria: Ainhoa Aznarez lgarzas

Legebiltzarreko Erregelamendua
aldatzeko proposamena

ZIOEN AZALPENA

Parlamentuko Mahaiak 2018ko abenduaren
17an honako hau erabaki zuen:

1. Nafarroako Parte-hartze Demokratikoari
buruzko Foru Lege proiektutik 2., 4., 29., 30., 31.,
32., 33, 34., 39., 40., 41., 42., 43. eta 44. artiku-
luak bereiztea.

2. Xedatzea Nafarroako Parte-hartze Demo-
kratikoari buruzko Foru Lege proiektuaren
izapidetzearen aldaketa hau (sic) talde parlamen-
tarioei eta foru parlamentarien elkarteei igor
dakien, zertarako eta, kasua bada, Legebil-
tzarreko Erregelamendua aldatzeko ekimena
baliatu ahal izateko.

Mahaiaren erabakiaren oinarrian dago, batetik,
lege proiektuko artikulu horiek Nafarroako Foru

Eraentza Berrezarri eta Hobetzeari buruzko Lege
Organikoaren 16. artikuluan jasota dagoen Erre-
gelamenduaren erreserban sartzen direla —
gehiengo 0soz onetsi behar baitira—, eta, bestetik,
Nafarroako Gobernuari ez dagokiola, Erregela-
menduko seigarren xedapen gehigarrian nahiz
127., 152. eta 153. artikuluetan xedatuaren arabe-
ra, Legebiltzarreko Erregelamendua aldatzeko
ekimena.

Mahaiaren erabaki horrekin bat, Legebil-
tzarreko Erregelamendua aldatzen duen Foru
Lege proposamen hau aurkezten da.

“Il. bis TITULUA
Herritarren ekimenak

I. KAPITULUA
Kontrol-ekimenak eta bestelakoak

198. bis artikulua. Motak.

Nafarroako herritarrek zilegi dute honako eki-
men hauek sustatzeko izapide parlamentarioa
hastea:

— ldatzizko galdera bat Nafarroako Gobernuari.
— Informazio eske bat Nafarroako Gobernuari.
— Interpelazio bat Nafarroako Gobernuari.

— Mozio bat.

— Adierazpen instituzional bat.

— Ikerketa batzorde bat.

198. ter artikulua. Hasiera.

Hamar pertsona edo gehiago elkartuta, zilegi
da aurreko artikuluan adierazitako ekimen bat
sustatzea. Ekimenari hasiera emateko, honako
agiri hauek aurkeztu beharko dira Nafarroako Par-
lamentuaren Erregistroan, Nafarroako Parlamen-
tuko Mahaiari zuzenduak:

a) Ekimenaren arrazoiak azaltzen dituen idaz-
kia.



Nafarroako Parlamentuko A.O. / IX. legegintzaldia

19. zk. / 2019ko otsailaren 12a

b) Gutxienez hamar pertsonak osatutako izen-
zerrenda bat, hortik aurrera Ekimenaren Susta-
tzaileen Batzordea osatuko dutenak. Pertsona
horiek beren eskubide zibil eta politikoen jabe izan
beharko dira oso-osorik, Nafarroan erroldatuak
egon beharko dira eta beren datu pertsonalak aur-
keztu beharko dituzte (izen-abizenak eta NANaren
fotokopia sinatua). Zerrenda horretan, emakume-
en eta gizonen arteko banaketa orekatua izanen
da. Gainera, honako hauek adierazi beharko dira:

— Ekimenaren eledun izanen den pertsona eta
haren ordezkoa, jakinarazpenetarako helbide bat
adierazita.

— Ekimenaren sustatzaile gisa agertu nahi
duten erakundeak, baldin eta parte-hartzeari
buruzko foru araudiaren arabera herritarren parte-
hartzerako entitate badira.

198. quater artikulua. Onarpena, ez onar-
tzeko arrazoiak eta zuzenketa.

1. Mahaiak aurkezten den dokumentazioa
aztertu, eta ekimena izapidetzeko onartzeari
buruzko erabaki bat hartuko du, ekimena jaso eta
hamabost eguneko epean. Ekimena ohiko bilku-
raldietatik kanpora aurkeztuz gero, epe hori
hurrengo bilkuraldian hasiko da kontatzen.

2. Ekimenaren onartezintasuna eraginen du
Erregelamendu honetan ezarritako baldintzaren
bat ez betetzeak. Proposamenak konpon daiteke-
en akatsik badu, Mahaiak Sustatzaileen Ba-
tzordeari jakinaraziko dio, kasua bada prozesua
berriz has dezan.

3. Epe horren barrenean berariazko adierazpe-
nik egiten ez bada, ulertuko da isiltasunak adosta-
suna adierazten duela, eta ekimena izapidetzeko
onartu izana Nafarroako Parlamentuko Aldizkari
Ofizialean argitaratuko da.

4. Ekimena onartzen ez bada, erabaki hori
arrazoitu egin beharko da, eta Nafarroako Parla-
mentuko Aldizkari Ofizialean argitaratu beharko
da, zioak barne.

198. quinquies artikulua. Argitalpena.

Izapidetzera onartzeko erabakia Nafarroako
Parlamentuko Aldizkari Ofizialean argitaratzeak
irekiko du sinadurak biltzeko epea.

198. sexies artikulua. Sinadura-bilketa.

1. Ekimenak, gutxienez, honenbeste sinadura
bildu beharko ditu:

a) Informazio eskeak, idatzizko galderak eta
interpelazioak sustatzeko: 2.000 sinadura.

b) Mozioak eta adierazpen instituzionalak
sustatzeko: 3.500 sinadura.

c) lkerketa batzordeak eratu daitezela susta-
tzeko: 15.000 sinadura.

2. Sinatzaileak adinez nagusiak izanen dira,
urtebetetik gora eraman beharko dute erroldatuak
Nafarroan, eta administrazio-prozedurari buruzko
oinarrizko legedian ezarritako moduan egiaztatu
beharko dute beren sinadura, sinadura elektroniko
bidez edo sinadura Parlamentuak emandako plan-
tilla batean jarrita, sinadura hori notario batek,
idazkari judizial batek, udal-idazkari batek edo
eskuordeturiko funtzionario batek egiaztatuta.

3. Sinadurak biltzeko hiru hilabeteko epea ego-
nen da. Epe hori agortuta eskatutako sinadurak
aurkeztu ez badira, ekimena iraungi eginen da.
Egoera hori ekimenaren eledunari jakinaraziko
zaio, eta Nafarroako Parlamentuko Aldizkari Ofi-
zialean argitaratuko da.

198. septies artikulua. |zapidetzea.

1. Sinadurekiko dokumentazioa jasota eta
Legebiltzarreko zerbitzu juridikoek exigitzen den
sinadura-kopurua lortu dela egiaztatuta, Parla-
mentuko Mahaiak ekimena Nafarroako Parlamen-
tuko Aldizkari Ofizialean argitara dadin aginduko
du, eta Erregelamendu honetan ezarritako
moduan izapidetuko du.

2. Ekimena izapidetu ahal izateko, gutxienez
talde parlamentario batek hartu beharko du bere
gain.

3. Ekimenaren izapidetzeak aurrera eginen du
bere egin duen lehenengo talde parlamentarioa-
ren ekimena balitz bezala, nahiz eta beti agertu
beharko den ekimenaren jatorrian herritarren eki-
men bat dagoela.

4. Sustatzaileen Batzordeak zilegi du ekimena
izapidetze parlamentariotik noiznahi erretiratzea.
Horretarako, batzorde horretako kideen erdiek
gehi batek edo gehiagok sinatutako idazki bat aur-
keztu beharko dute Parlamentuko Erregistroan.

Il. KAPITULUA
Nafarroako Gobernuko kideak
gaitzesteko ekimenak

198. nonies artikulua. Hasiera.

Hamar pertsonak edo gehiagok eskatuta, zilegi
izanen da hasiera ematea Nafarroako Parlamen-
tuak Nafarroako Gobernuko edozein kide gai-
tzesteko mozio baten izapidetze parlamentarioari.
Ekimenari hasiera emateko, honako agiri hauek
aurkeztu beharko dira Nafarroako Parlamentuaren

Erregistroan, Nafarroako Parlamentuko Mahaiari
zuzenduak:

a) Gaitzespenaren arrazoiak azaltzen dituen
idazkia.

b) Gutxienez hamar pertsonak osatutako izen-
zerrenda bat, hortik aurrera Ekimenaren Susta-
tzaileen Batzordea osatuko dutenak. Pertsona
horiek beren eskubide zibil eta politikoen jabe izan
beharko dira oso-osorik, Nafarroan erroldatuak
egon beharko dira eta beren datu pertsonalak aur-
keztu beharko dituzte (izen-abizenak eta NANaren
fotokopia sinatua). Zerrenda horretan, emakume-
en eta gizonen arteko banaketa orekatua izanen
da. Gainera, honako hauek adierazi beharko dira:

— Ekimenaren eledun izanen den pertsona eta
haren ordezkoa.

— Jakinarazpenetarako pertsona bat.

— Ekimenaren sustatzaile gisa agertu nahi
duten erakundeak, 5.3. artikuluan aipatutako tal-
deren batekoak izan beharko direnak, betiere.

198. decies artikulua. Onarpena, ez onar-
tzeko arrazoiak eta zuzenketa.

1. Mahaiak aurkezten den dokumentazioa
aztertu, eta ekimena izapidetzeko onartzeari
buruzko erabaki bat hartuko du, ekimena jaso eta
hamabost eguneko epean. Ekimena ohiko bilku-
raldietatik kanpora aurkeztuz gero, epe hori
hurrengo bilkuraldian hasiko da kontatzen.

2. Ekimena ez onartzeko arrazoiak honako
hauek dira:

a) Gaitzetsi nahi den pertsona beraren aurka
antzeko ekimen bat aurkeztu izana legegintzaldi
berean, betiere ekimen horrek Parlamentuan
izapidetzeko behar diren sinadurak lortu bazituen.

b) Foru lege honetan ezarritako betebeharreta-
koren bat ez betetzea. Proposamenak konpon dai-
tekeen akatsik badu, Mahaiak Sustatzaileen Ba-
tzordeari jakinaraziko dio, kasua bada prozesua
berriz has dezan.

3. Epe horren barrenean berariazko adierazpe-
nik egiten ez bada, ulertuko da isiltasunak adosta-
suna adierazten duela, eta ekimena izapidetzeko
onartu izana Nafarroako Parlamentuko Aldizkari
Ofizialean argitaratuko da.

4. Ekimena onartzen ez bada, arrazoiak eman
beharko dira, eta justifikazioa Nafarroako Parla-
mentuko Aldizkari Ofizialean argitaratuko da.

198. undecies artikulua. Argitalpena.

Izapidetzera onartzeko erabakia Nafarroako
Parlamentuko Aldizkari Ofizialean argitaratzeak
irekiko du sinadurak biltzeko epea.

198. duodecies artikulua. Sinadura-bilketa.

1. Ekimenak 5.000 sinadura bildu beharko ditu
gutxienez.

2. Sinatzaileak adinez nagusiak izanen dira,
urtebetetik gora eraman beharko dute erroldatuak
Nafarroan, eta administrazio-prozedurari buruzko
oinarrizko legedian ezarritako moduan egiaztatu
beharko dute beren sinadura, sinadura elektroniko
bidez edo sinadura Parlamentuak emandako plan-
tilla batean jarrita, sinadura notario batek, idazkari
judizial batek, udal-idazkari batek edo eskuordetu-
riko funtzionario batek egiaztatuta.

3. Sinadurak biltzeko epea hiru hilabetekoa
izanen da, Mahaiak ekimena onartu izanaren era-
bakia jakinarazten denetik aitzina zenbatuta. Epe
hori agortuta eskatutako sinadurak aurkeztu ez
badira, ekimena iraungi eginen da. Egoera hori
ekimenaren Sustatzaileen Batzordeari jakinarazi-
ko zaio, eta Nafarroako Parlamentuko Aldizkari
Ofizialean argitaratuko da.

198. terdecies artikulua. |zapidetzea.

1. Sinadurekiko dokumentazioa jasota eta
Legebiltzarreko zerbitzu juridikoek exigitzen den
sinadura-kopurua lortu dela egiaztatuta, Parla-
mentuko Mahaiak ekimena Nafarroako Parlamen-
tuko Aldizkari Ofizialean argitara dadin aginduko
du, eta mozio baten moduan izapidetuko du.

2. Ekimena izapidetu ahal izateko, gutxienez
talde parlamentario batek hartu beharko du bere
gain.

3. Ekimenaren izapidetzeak aurrera eginen du
bere egin duen lehenengo talde parlamentarioa-
ren ekimena balitz bezala, nahiz eta beti agertu
beharko den ekimenaren jatorrian herritarren eki-
men bat dagoela.

4. Sustatzaileen Batzordeak zilegi du ekimena
izapidetze parlamentariotik noiznahi erretiratzea.
Horretarako, batzorde horretako kideen erdiek
gehi batek edo gehiagok sinatutako idazki bat aur-
keztu beharko dute Parlamentuko Erregistroan.

198. quaterdecies artikulua. Kargu-uztea.

Gaitzespenaren xedeko pertsonak kargua
uzten badu, ekimena bertan behera geldituko da”.

